
	Ky kurs është parashikuar si një vështrim i përgjithshëm i letërsisë angleze që nga Viktorianizmi e deri te Modernizmi. Ky kurs po ashtu do të fokusohet rreth autorëve dhe shkrimtarëve të dalluar të traditës angleze. Në këtë kurs ne do ta përqëdrojmë vëmendjen tonë rreth aspekteve kulturore dhe estetike të poezisë, dramës dhe prozës së këtyre periudhave të letërsisë angleze. 
Ndërkaq, përmbajtja e kursit do të ndahet në dy seksione. Seksioni i parë, periudha Viktoriane, përfshinë gjysmën e dytë të shekullit XIX-të, më saktësisht seksioni përfshinë 63 vjet të sundimit të mbretëreshës Viktoria. Kjo periudhë shquhet më së tepërmi me realizmin letrar dhe skepticizmin shkencor dhe dallohet me sundimin botëror të Perandorisë Britanike. Seksioni i dytë, Modernizmi, fillon me shekullin XX-të dhe vazhdon edhe pas Luftës së Dytë Botërore (1945). Kjo periudhë karakterizohet me eksperimente letrare dhe artistike dhe është ndikuar nga urbanizimi dhe destabiliteti i identitetit britanik.
Kursi në fjalë, do të vë në qendër të vëmendjes shqyrtimin dhe analizën e veprave të shkrimtarëve më me zulm të letërsisë angleze, që nga viti 1837 deri në vitin 1945, të cilët nuk janë përfshirë dhe diskutuar më parë në asnjërën lëndë, qoftë të studimeve beqëllër apo master.  
Përveç këtyre, kursi në fjalë do të përimtojë lëvizjet letrare, shoqërore, kulturore, politike dhe filozofike dhe trendet e tjera të këtyre periudhave. Një ndër synimet e këtij kursi është edhe njohja  e mënyrave me të cilat shkrimtarët anglezë u orvatën të ballafaqohen me konceptet dhe çështjet e atyre periudhave, siç janë: fati i Perandorisë, moderniteti dhe idetë  dhe vlerat tjera relevante të atyre periudhave, duke cekur gamën e mënyrave në të cilat këta romaniserë, poetë, dramaturgë dhe eseistë vendosën t’i afirmojnë dhe përhapin këto ide dhe ide të tjera. Njëherësh, një ndër qëllimet esenciale të këtij kursi është që studentët të mësojnë dhe  kuptojnë  mirëfilli letërsinë dhe kulturën angleze të periudhës Viktoriane dhe të Modernizmit, deri në fund të Luftës së Dytë Botërore. Në fund, një qëllim tjetër specifik i këtij kursi është që studentët t’i përvetësojnë format e analizës dhe vlerësimit kritik të ideve, argumenteve, konflikteve dhe t’i kuptojnë dhe zbërthejnë faktorët historik dhe trendet e kulturës.  

Ky kurs ka për qëllim që ta njohë studentin  me karakterstikat kryesore të fazave të ndryshme të zhvillimit të letërisë angleze, që nga viti 1837 deri në vitin 1945. Trajton lëvizjet historike dhe shoqërore, bie fjala të imperializmit, empirizmit shkencor, ndryshimet dhe zhvillimet shoqërore para dhe pas luftës dhe paraqitjen dhe përhapjen e konsumerizmit dhe të tekonologjisë- të gjitha këto rrethana paten ndikim në zhvillimin e letërsisë dhe si rezultat krijimtaria letrare dhe lexuesit e shumtë patën ndikim në këto kthesa poliitike dhe shoqërore.     
Ky kurs do të ofrojë një pasqyrë të përgjithshme të krijimtarisë letare të romanave, poezive dhe dramave, të cilat rropateshin ta kuptonin dhe ta shpërfaqnin realitetin e kohës. 
Në këtë kurs studentët po ashtu do të mësojnë mbi jetët dhe veprat e shkrimtarëve më të spikatur dhe më eminent të periudhës së Viktorianizmit dhe Modernizmit, deri në vitin 1945. Ndërkohë, studentët do të kenë mundësinë, të hetojnë, eksplorojnë dhe  interpretojnë, përmes leximi aktiv, sistematik dhe kreativ, vlerat estetike dhe etike të kryeveprave të letërsisë moderne angleze.    
Studentët do të kenë shansë të njihen me dhe të mësojnë për zhvillimin e stileve, temave, subjekteve, formave, personazheve dhe të teknikave të tjera të ndryshme kreative dhe narrative të letërsisë angleze të këtyre periudhave. 
Në këtë mënyrë, falë komunikimit dhe interpretimit individual dhe leximit intensiv dhe ekstresiv të veprave të kësaj periudhe, studentët do të përvetësojnë ide të reja dhe kreative për artikulimin dhe shprehjen  e ideve të tyre kreative.   
Pastaj, në saje të leximit kritik dhe frymëzues, studentët do t’ia dalin mbanë që t’i përjetojnë vlerat artistike, estetike dhe etike të poezive, romaneve, dramave dhe eseve të këtyre periudhave. Së fundi, në saje të përvojës së veprave të lexuara dhe përvojës së fituar nga veprat e lexuara ata do ta begatojnë përvojën e tyre artistike dhe etike.   


Pas përfundimit të kursit studentë do të jenë në gjendje që: 
1. Ta njohin letrësinë angleze të krijuar gjatë periudhës Viktoriane deri pas Luftës së Dytë Botërore   (1837-1945), duke përfshirë edhe zhvillimet historike dhe kulturore si dhe ngjarjet kontekstuale të afro 200 viteve të kaluara dhe të zhvillimit të stileve dhe zhanreve gjatë këtyre periudhave; 
2. T’i zhvillojnë aftësitë e interpretimit dhe të analizës me shkrim të veprës letrare, duke u mbështetur në leximin interpretues dhe analizën krahasuese;
3. T’i  vlerësojnë  tekstet me vlera estetike dhe artistike, sipas standardeve dhe kritereve të periudhave dhe vendeve ku janë krijuar;
4. Të kenë shkathtësi kritike dhe analitike që t’i lexojnë veprat letrare të këtyre periudhave dhe të formojnë dhe t’i paraqesin mendimet, pikëpamjet dhe dhe vlerësimet e tyre individuale;
5. T’i përvishen leximit me plan dhe asimilues, në mënyrë që t’i përvetësojë botëkuptimet, idetë, qasjet dhe mesazhet e shkrimtarëve të këtyre periudhave; 
6. Po kështu, t’i zhvillojnë aftësitë e tyre krijuese dhe ta pasurojnë përvojën e tyre intelektuale dhe profesionale, duke shkruar ese dhe punime seminarike mbi veprat dhe kryeveprat e këtyre periudhave;
7. Ndërkohë, ta kuptojnë jo vetëm domethënien e veprave letrare, por edhe të kenë mundësi t’i barabisin dhe t’i lidhin me idetë dhe vlerat e mëparshme, me të cilat janë njohur nga përvoja e tyre e mëparshme, në mënyrë që ta pasurojnë edhe përvojën e tyre letrare dhe artistike; 
8. Në fund, t’i analizojnë edhe mendimet dhe vlerësimet kritike të studiuesve të tjerë, duke i përzgjedhur dhe vlerësuar argumentet formale dhe teorike të tyre.   

	Ngarkesaestudentit (duhet të jetë nëpërputhjeme rezultatete nxënies së studentit)

	Aktiviteti 
		Orë mësimore	Ditë/Javë
	Gjithsej

	Ligjëratat 
	2                                    15                                                 
	30

	Teori/Punë në laborator/Ushtrime
	1                                    15
	15

	Punë praktike
	
	

	Përgatitje për test intermediar
	10                                    3
	30

	Konsultime me mësimdhënësin
	10 min.                         15
	2.30 

	Puna në terren
	
	

	Testi, punimi i seminarit
	2                                     15
	30

	Detyrë shtëpie
	2                                     15
	30

	Mësimi individual (në bibliotekë apo në shtëpi)
	2                                     5
	10

	Përgatitja për provimin final 
	2                                     2
	4

	Koha e vlerësimit (testi, kuizi, provimi final)
	1                                     1.5
	15

	Projektet, prezantimet, etj.
	1                                    2
	2

	Total
	
	148:25=5.89
6 ECTS 

	Metodat e mësimdhënies:  
	Ligjërata, ushtrime interaktive, konsulta, ese mbi veprën e lexuar, seminare me tema nga  Letërsia Angleze e Viktorianizmit dhe Modenizmit (1837-1945).

	Metodat e vlerësimit:
	Vlerësimi do të bëhet në mënyrë të vazhdueshme përmes rezultatave she suksesit në mësimnxënie, që bazohet në pjesëmarrjen aktive në diskutimet e veprave në klasë, detyrat të shtëpisë dhe rezultatave në dy kollokviumet (testet).  Këto teste do të mbahen me shkrim, në mes dhe në fund të semestrit. Së këtejmi, vlerësimi do të bëhet si në vijim:   
Kollokviumi i parë: 40% 
Kollokviumi i dytë: 40 % 
Angazhimi në klasë dhe detyrat e tjera, hartimi i punimit seminarik: 10% 
Vijimi i rregullt: 10%
Total 100% 
Studentët, të cilët nuk do të marrin pjesë në të dy testet duhet t’i nësnhtrohen provimit. 


	Literatura primare: 
	1. The Norton Anthology of English Literature, Volume E, The Victorian Age, Stephen Greenbaltt, General Editor, Catherine Robson, Carol T. Christ, W.W. Norton & Company, New York, London, 2012;    
2. The Victorian Novel, Edited and with an Introduction by Harold Bloom, Infobase Publishing, 2014; 
3. Barrows, H.- Houghton, W.- Spencer, H., editions- British Literature- from Blake to the Present Day, (vol.II), Second Edition, (D.C. Heath & Co.. Boston, 1963); 
4. Day, Martin S. – History of English Literature – 1837 to the Present, (Doubleday & Co., Inc., 1964); 
8. Hollander, F.- Kermode, F., gen. ed,- Modern British Literature- The Oxford Anthology of English Literature, (Oxford University Pres, Inc., 1973);
5. Martin Stephen- English Literature- A Student Guide-(Longman, 1991);
6. Robson, W.W.- Modern English Literature (Oxford University Press, 1987). 


	Literatura shtesë:  
	1. An Outline of English Literature by G.C. Thoruley and G. Roberts. Longman, London, 1994
2. A Critical History of English Literature by Daichies D. Second Volume. Secker and Warburg. London, 1964; 
3. Di Yanni, Robert- Literature- Reading Fiction, Poetry, Drama and Essay, (Random House, 1986); 
4. Prof.Dr. Refik Kadija- Modernism and Postmodernism in English Literature, (ALB DESIGN, Tiranë, 2001).




	

Hartimi i planit mësimor
	

	Java
	

	Java 1:
	Letërsi angleze prej vitit 1837 deri në vitin 1945. Mbi disa tipare dhe  veçori të Periudhës së Viktorianizmit dhe Modernizmit. 

	Java 2:
	Charles Dickens “Hard Times”

	Java 3:
	Radyard Kipling “Kim”

	Java 4:
	Robert Browning “Men and Women” 


	Java 5:

	Matthew Arnold - ”The Strayed Reveller, and Other Poems” and “Essays in Criticism” 


	Java 6:
	G.B. Shaw- “Pygmalion” and “Candida”   

	Java 7:
	Vlerësimi i parë intermediar

	Java 8:
	W.B. Yeats – “The Wild Swans at Coole”

	Java 9:
	W.H. Auden- “Poems” 

	Java 10:
	Dylan Thomas- “In Country Sleep” 

	Java 11:
	Joseph Conrad- “Lord Jim”  

	Java 12:  
	David Herbert Lawrence- “Sons and Lovers”


	Java 13:    
	E.M. Forster- “Howard’s End”


	Java 14:  
	Sean O’Casey “Juno and Paycock” 


	Java 15:   
	Vlerësimi i dytë intermediar

	Politikat akademike dhe kodi i sjelljes

	  Studentët nuk duhet të hyjnë në orën e mësimit nëse vonohen ose planifikojnë të dalin më herët nga ora. Gjatë diskutimeve duhet ta respektojnë njëri-tjetrin, të tolerojnë mendime të ndryshme, të mos paragjykojnë e as ofendojnë të tjerët, të shprehin lirshëm mendimin e vet por të kenë kujdes që t’u lënë hapësirë edhe të tjerëve për të shprehur mendimin e tyre.

